“2022-жылдын 1-октябрынан тартып пенсиялардын базалык бөлүгүнүн өлчөмүн белгилөө жөнүндө” Кыргыз Республикасынын 
Министрлер Кабинетинин токтомунун долбооруна
НЕГИЗДЕМЕ-МААЛЫМКАТ
1. Максаты жана милдеттери
Кыргыз Республикасынын Министрлер Кабинетинин “2022-жылдын 1-октябрынан тартып пенсиялардын базалык бөлүгүнүн өлчөмүн белгилөө жөнүндө” токтом долбоорунун максаты болуп, пенсиялардын базалык бөлүгүнүн жаңы өлчөмүн белгилөө аркылуу Кыргыз Республикасынын Министрлер Кабинетинин 2021-жылдын 25-декабрындагы № 352 токтомуна ылайык республикалык бюджеттин каражаттарынын эсебинен 2022-жылдын 1-октябрынан тартып пенсияларды 50%га жогорулатууну ишке ашыруу менен пенсионерлердин кызыкчылыктарын коргоо эсептелет. 
Пенсиянын базалык бөлүгүнүн өлчөмүн белгилөө жана аны (өткөн жыл үчүн республикада иш жүзүндө түзүлгөн) орточо айлык акынын 12 пайызынан төмөн эмес деңгээлде кармап туруу аркылуу “Мамлекеттик пенсиялык социалдык камсыздандыруу жөнүндө” Кыргыз Республикасынын Мыйзамынын 7 жана 22-статьяларын аткаруу токтом долбоорунун милдети болуп саналат.   
2. Баяндоочу бөлүк
“Мамлекеттик пенсиялык социалдык камсыздандыруу жөнүндө” Кыргыз Республикасынын Мыйзамына ылайык пенсиянын базалык бөлүгү - Кыргыз Республикасынын Министрлер Кабинети тарабынан белгиленүуүчү мамлекет тарабынан кепилденген пенсиянын бөлүгү. 
Пенсиянын базалык бөлүгү пенсионерлерди социалдык коргоонун негизги куралы болуп эсептелет жана пенсиянын бул бөлүгү (өткөн жыл үчүн республикада иш жүзүндө түзүлгөн) орточо айлык акынын 12 пайызынан төмөн эмес деңгээлде кармалып турат. 
Кыргыз Республикасынын Улуттук статистикалык комитетинин маалыматтары боюнча 2021-жылы орточо эмгек акы 19330 сомду түзгөн же анын 12%ы 2319 сомду түзөт. 
Кыргыз Республикасынын Өкмөтүнүн 2013-жылдын 6-ноябрындагы 
№ 594 токтомуна ылайык пенсиянын базалык бөлүгү 2017-жылдын 
1-январынан тартып жана андан кийинки жылдары 100 пайыз өлчөмүндө республикалык бюджеттен каржыланат.

Ошону менен бирге, Кыргыз Республикасынын Министрлер Кабинетинин 2021-жылдын 25-декабрындагы № 352 токтомуна ылайык 2022-жылдын 1-октябрынан тартып республикалык бюджеттин каражаттарынын эсебинен пенсияларды 50%га жогорулатуу каралган. 
Ушуга байланыштуу Кыргыз Республикасынын Министрлер Кабинетинин токтомунун долбоору менен пенсиянын базалык бөлүгүнүн 3170 (үч миң бир жүз жетимиш) сом өлчөмүндө белгилөө сунушталууда. 

3. Мүмкүн болгон социалдык, экономикалык, укуктук, укук коргоочулук, гендердик, экологиялык, коррупциялык кесепеттердин болжолу

Кыргыз Республикасынын Министрлер Кабинетинин бул токтомунун долбоорунун кабыл алынышы социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбейт. 
4. Коомдук талкуунун жыйынтыктары жөнүндө маалымат
“Кыргыз Республикасынын ченемдик укуктук актылары жөнүндө” Кыргыз Республикасынын Мыйзамынын 22-беренесине ылайык Кыргыз Республикасынын Министрлер Кабинетинин ушул токтом долбоору Кыргыз Республикасынын Министрлер Кабинетинин расмий сайтына коомдук талкуулоо жүргүзүү максатында жайгаштырууга жөнөтүлгөн (чыг.№___________  _________________).

Мындан тышкары, Кыргыз Республикасынын Министрлер Кабинетинин бул токтом долбоору Кыргыз Республикасынын ченемдик укуктук актыларынын долбоолорун коомдук талкуунун бирдиктүү порталында жайгаштырылат.

5. Долбоордун мыйзамдарга шайкештигин талдоо
Сунушталган долбоор колдонуудагы мыйзамдардын, ошондой эле Кыргыз Республикасы катышуучусу болуп саналган, белгиленген тартипте күчүнө кирген эл аралык келишимдердин ченемдерине карама-каршы келбейт.

6. Каржылоо зарылдыгы жөнүндө маалымат
Социалдык фондунун алдын ала эсептөөлөрү боюнча пенсионерлердин саны 2022-жылдын 1-октябрына карата 735,7 миң адамды түзөт.

2022-жылдын 1-октябрынан тартып пенсиялардын базалык бөлүгүнүн 3170 сом өлчөмүндө белгилөө үчүн республикалык бюджеттин каражаттарынын эсебинен 3 083 000 000 (үч миллиард сексен үч миллион) сом суммасында керектелет.
7. Жөндөө таасирин талдоо тууралуу маалымат

Ишкердик ишин жөнгө салууга багытталбагандыктан сунушталган долбоор жөндөө таасирин талдоо жүргүзүүнү талап кылбайт. 

